
				இப்பக்கம் மெய்ப்பு பார்க்கப்படவில்லை
320 - நினைவு அலைகள்

கூடங்களைப் பார்த்து வரலாம் என்று அரசுக்குப் பரிந்துரைக்க எண்ணியுள்ளேன்.

‘அதற்கு ஆயத்தமாயிரு!

“எதற்கும் தில்லியின் முடிவு வரட்டும்’ என்று கூறினார். மகிழ்வதா? கவலைப்படுவதா?

41. கப்பல் பயணம்

காந்தத்திற்கு அதிர்ச்சி

வெளிநாடுகளுக்குச் செல்ல நேரிடலாம் என்ற செய்தியோடு வீட்டுக்குத் திரும்பினேன்.

உள்ளே நுழைந்ததும் அச்செய்தியை என் மனைவியிடம் கூறினேன். ‘உங்களைப் போன்ற சாது-இங்கும் அங்கும் அலைந்து பழகாத ஒருவர்-எப்படி நீண்ட பயணத்தைச் சமாளிக்கப் போகிறீர்கள்? இது அவருடைய கவலை தோய்ந்த கேள்வி.

‘ஏதோ கைமேல் வந்துவிட்டதைப்போல் கவலைப்படாதே. செல்வாக்கு உடைய எவராவது அதைத் தட்டிக் கொண்டு போகலாம்.

அப்படி விலகட்டுமே இந்த ஆபத்து’ என்று ஆறுதல் கூறிவிட்டு அமைதி கொண்டேன்; வெளியில் பேச்சு மூச்சு விடவில்லை.

பாரிசுக்குப் போக ஆனை

ஒருநாள் தில்லியில் இருந்து செய்தி வந்தது. பஞ்சாப் மாநிலக் கல்லூரி ஒன்றில் வரலாற்றுப் பேராசிரியராகப் பணிபுரிந்த திரு. குரோவா என்பவரையும் என்னையும் பாரிஸ் மாநாட்டிற்கு அனுப்ப முடிவு செய்திருப்பதாக அது சொல்லிற்று.

சென்னைக் கோட்டையிலிருந்து அது தொலைபேசி வழியாக எனக்குத் தெரிவிக்கப்பட்டது.

என்னைக் கவலை கெளவிற்று.

இயக்குநர் சதாசிவ ரெட்டி சுறுசுறுப்பாகச் செயல்பட்டார்.

பிரிட்டனுக்குப் போய் வா

பாரிஸ் மாநாட்டிற்குப்பின் பிரிட்டனில் பலநிலைக் கல்வி நிலையங்களைப் பார்த்துவர அனுப்பும்படி அன்றைய சென்னை மாநில அரசுக்கு எழுதினார்.

